
Daim Ntawv Qhia  
Kev Xaivtsa 



Zoo Siab Tos Txais
Hennepin County Elections cov neeg siv zog ua haujlwm 
los pab nej nrog kev ncaj ncees thiab qhov tseeb. Thaum 
nej pov npav xaivtsa, nej ua rau nej lub suab nrov rau luag 
hnov, tuav cov neeg nej xaivtsa kom lees paub lawv tes 
haujlwm, thiab nrau raug tej xwmtxheej tseem ceeb uas 
chwv raug koj lub zejzog.

Daim ntawv qhia kev xaivtsa yuav qhia txog qhov yuav 
xaivtsa li cas thiab muab cov kev pabcuam rau koj kom 
paub zoo txog kev xaivtsa.  Thov tivtas peb lub chaw ua 
haujlwm yog koj muaj lus nug.

Ua tsaug uas koj tseem koom peb rau kev tswj hwm kev 
ywj pheej!

Ua Tsaug,

Ginny Gelms
Elections Department Director

Leejtwg thiaj li yuav xaivtsa tau
Koj xaivtsa hauv Minnesota tau yog koj yog raws li cov nqe nram  
qab no: 

•	 Xamxaj Ameskas
•	 Muaj 18 xyoo rau  Hnub Xaivtsa (Election Day)
•	 Yog ib tug pejzeem nyob hauv Minnesota tshaj 20 hnub
•	 Tsis raug kaw hauv tsev loj cuj vim ua txhaum txojcai
•	 Tus kws txiav txim tsis tau tshem koj txojcai los xaivtsa yog  

muaj tus saib xyuas

 Tus xaivtsa cov cai

Ua ib tug neeg pov npav hauv Minnesota, koj muaj ntau txojcai! Nco 
ntsoov tias, tsis muaj neeg yuav txwv tau koj txojcai los pov npav 
xaivtsa yog koj muajfeem.

Koj muaj txojcai los mus:
•	 Pov npav, teev npe pov npav, lossis pab lwm tus teev npe pov 

npav tsis pub lwm tus cuam tshuam 

•	 Nug kev pab

•	 Tau kev pab los ntawm ib tug  neeg khiav dejnum lossis coj ib 
tug neeg tuaj pab koj

•	 Pov npav thaum koj tsis nyob hauv tsev loj cuj rau koj qhov kev txhaum.

•	 Siv sijhawm tawm hauv haujlwm los pov npav es tsis xiam koj cov 
nyiaj haujlwm, thov sijhawm nyob, lossis tsis xiam cov sijhawm 
teem mus uasi (vacation) 

•	 Nqa ib daim qauv ntawv xaivtsa tuaj rau tom chaw pov npav

•	 Ua ntej koj pov npav, koj hloov tau daim tshiab yog koj ua yuam 
kev rau hauv koj daim ntawv xaivtsa.

•	 Muaj cai xaivtsa yog koj tuaj ua kab ua-ntej 8 p.m. rau Hnub Xaivtsa 

•	 Coj koj cov menyuam tuaj tom tsev pov npav los tau

•	 Teev npe pov npav rau Hnub  Xaivtsa nrog koj cov ntaub ntawv 
uas qhia chaw nyob. Yog xav paub ntxiv txog qhov teev npe rau 
Hnub Xaivtsa mus saib pha 8

Daim Ntawv Kos Tawm rau  
tus pov npav
Thaum xub pib xaivtsa yuav txaus ntshai tabsi muaj peb nyob ntawm 
no pab nej xaiv kom tiav. 
Siv qhov ntawv kos thiab daim ntawv qhia kom pab ua qhov kev 
xaivtsa no yooj yim rau koj xyoo no! 

Npaj mus pov npav
Kom paub meej tias koj muajfeem mus pov npav (phab 4) 

Teev npe pov npav (phab 7) 

Paub yam nyob hauv koj daim ntawv xaivtsa (phab 10)

Npaj cov hau kev xaivtsa:
Kuv yuav xa daim ntawv pov npav hauv mail (phab 11)

LOSSIS

Kuv yuav tuaj pov npav thaum ntxhov (phab 12)

LOSSIS

Kuv yuav tuaj rau Hnub Xaiv Tsa (Election Day) (phab 13)

POV NPAV!

Teev npe pov npav

Koj yuav tsum teev npe ua ntej koj pov npav xaivtsa. 

Qhov koj teev npe yog qhov qhia tias koj muajfeem.

•	 Hauv Minnesota no, koj teev npe txog 21 hnub ua ntej Hnub 
Xaivtsa (Election Day).

•	 Thaum mus pov npav thaum ntxhov lossis rau Hnub Xaivtsa, koj 
teev npe rau  hnub ntawd los tau. 

Tsis paub meej tias koj teev npe  
tag lawm los tsis tau?  
Xyuas ntawm mnvotes.gov/register

http://mnvotes.gov/register

Cov hau kev teev npe

Online ntawm mnvotes.gov/register
•	 Koj yuav tsum muaj email yog koj xaiv txoj hau kev no

Hauv daim ntawv
•	 Luam daim ntawv teev npe ntawm mnvotes.gov/register lossis  

hennepincounty.gov 

•	 Xa raws mail lossis nqa mus rau tom Hennepin County Elections: 
Hennepin County Elections 
300 South 6th Street - MC 680, Minneapolis MN 55487

Tuaj teev npe  
•	 Koj yuav tsum muaj cov ntawv pov thawj no 

	– Koj yog leejtwg, thiab
	– Koj nyob qhovtwg 

Piv txwv, koj daim Minnesota ID lossis daim laixees tsav tsheb

•	 Xav paub ntxiv txog cov ntaub ntawv muaj chaw nyob koj yuav 
siv tau ua pov thawj mus ntawm mnvotes.gov/register

LOSSIS

•	 Kom ib tug neeg muajfeem pov npav uas nyob rau koj ib cheeb 
tsam ze ua tus lees paub  
(kom paub ntxiv txog kev lees paub saib phab 9)

Nco ntsoov tej yam tshiab koj tau hloov thaum:

•	 Thaum koj tsiv tsev nyob chaw tshiab
•	 Hloob koj lub npe
•	 Muaj txog plaub xyoo uas koj tsis tau pov npawv lawm.

Tub/Ntxhais kawm txuj qeb siab (college)
Teev npe rau qhov chaw nyob koj hais tias yog koj tsev. Piv txwv, koj 
qhov chaw nyob pem tsev kawm txuj, koj lub tsev xauj nyob ze tsev 
kawm txuj, lossis koj niam koj txiv lub tsev.

Kev lees paub

Yog koj tsis muaj cov ntaub qhia koj qhov chaw nyob, kom lwm tus 
neeg lees paub txog koj thaum koj mus pov npav los tau. 

Tus neeg uas lees paub txog koj yuav tsum tsa tes lees thiab xees 
npe lees paub koj qhov chaw nyob.

Leejtwg thiaj li lees tau rau koj?
•	 Tus neeg uas nyob ntawm koj ib cheeb tsam (precint) es nws twb 

yeej teev npe tag lawm. (ib tug neeg uas teev npe tag lawm lees 
tau rau yim tus tibneeg)

LOSSIS 

•	 Ib tug neeg uas ua haujlwm rau lub tsev laus xauj rau koj nyob 
ntawd lees tau rau koj thiab. 

•	 Tus neeg ua haujlwm ntawd yuav tsum muaj ntaub ntawv qhia 
nws qhov chaw ua haujlwm tom qhov chaw pov npav 
(Piv txws : nws daim ID ua haujlwm lossis daim ntawv qhia cov 
neeg ua haujlwm)

Tus neeg ua haujlwm rau lub tsev laus xauj ntawd lees tau rau cov 
neeg nyob lub tsev laus xauj ntawd.

Koj yuav lees tsis tau rau lwm tus yog koj muaj neeg lees rau koj.

Ntawv Ceev Tseg: Yog tsis muaj ib yam dabtsi los qhia tau koj qhov 
chaw nyob, ces, koj yuav raug muaj lus twv tom qhov chaw pov 
npav. Koj yeej tseem pov npav tau. Cov neej khiav dejnum rau qhov 
xaivtsa yuav kom koj tsa tes lees qhov tseeb tias koj muajfeem ua 
ntej tso koj pov npav.

Cov hau kev xaivtsa 

Hauv Minnesota, txhua tus neeg pov npav muajfeem:

Pov npav ntxhov ntawm kev xa daim ntawv xaivtsa hauv mail (phab 11)

lossis

Tuaj pov npav ntxov (phab 12)

lossis

Pov npav rau Hnub Xaivtsa (Election Day) (phab 13)

Yam nyob rau hauv koj daim ntawv xaivtsa hloov txhua 
xyoo thiab nyob rau ntawm qhov chaw koj nyob. 

Ua ntej koj mus xaivtsa, nws yog ib qho tseem ceeb rau koj mus 
tshawb fawb txog cov neeg koj yuav xaivtsa rau thiab 
paub cov lus nug nyob rau koj daim ntawv xaivtsa.      

mnvotes.gov/myballot

http://mnvotes.gov/myballot

Pov npav ntxhov ntawm kev xa daim ntawv xaivtsa 
hauv mail 
Pov npav los ntawm kev xa daim ntawv xaivtsa hauv mail yoojyim 
thiab tsis noj sijhawm.  Koj tsis tas tawm sab nraub thiab koj tsis tau 
ua kab tos!

Cov kauj ruam:

1.	 Teev npe pov npav (Phab 7)

2.	 Ua ntawv thov kom tau daim ntawv pov npav xa tuaj rau koj 
ntawm mnvotes.gov/absentee lossis hennepincounty.gov/elections

3.	 Koj yuav txais koj daim ntawv pov npav hauv mail.

4.	Fia koj daim ntawv pov npav

•	 Nyeem daim ntawv qhia koj fia kom zoo zoo.
•	 Muaj ib tug neeg uas muajfeem xaivtsa lossis ib tug neeg ntau 

thwj ua pov thawj thaum koj xees npe
•	 Yog koj tsis tau teev npe xaivtsa ces koj yuav txais ib daim 

ntawv ntxiv.

5.	Xa koj daim ntawv xaivtsa hauv mail lossis nqa tuaj.

•	 Hauv mail: Koj daim ntawv xaivtsa yuav tsum tuaj txog Hnub 
Xaivtsa (Election Day)

•	 Nqa Tuaj: Koj yuav tsum nqa koj daim ntawv xaivtsa tuaj kom 
txog tsis pub dhau 5 p.m. rau Hnub Xaivtsa (Election Day)

Koj taug qab rau koj daim ntawv xaivtsa tau ntawm mnvotes.gov/track

Yog koj muaj teebmeem nrog koj daim ntawv xaivtsa tivtas Hennepin 
County Elections ntawm 612-348-5151 lossis hc.vote@hennepin.us

 

Fia daim npav Xa daim npav hauv mail

http://mnvotes.gov/track
mailto:hc.vote%40hennepin.us?subject=

Tuaj thaum ntxhov
Koj tuaj xaivtsa ntawm koj ib cheeb tsam lossis tuaj ntxhov rau 
ntawm qhov chaw lawv pub koj xaivtsa txog 46 hnub ua-ntej Hnub 
Xaivtsa (Election Day). 

Cov kauj ruam:

1.	 Teev npe ua ntej lossis teev npe thaum koj tuaj pov npav (phab 7)
•	 Yog koj teev npe ua-ntej, koj tsis tas nqa koj daim ID
•	 Yog koj tuaj teev npe, koj yuav tsum muaj koj cov ntaub ntawv 

qhia koj chaw nyob.

2.	 Nrhiav qhov chaw uas pub koj tuaj pov npav thaum tseem 
ntxhov thiab cov sijhawm qheb ntawm hennepincounty.gov/
elections
•	 Nco tsoov tias lub sijhawm tos yuav hloov mus los 

3.	 Koj yuav tau ua ntawv thov kom tau daim ntawv xaivtsa ua-ntej 
koj txais laib daim ntawv pov npav.

4.	Pov Npav! 
•	 Koj yuav pov npav rau ib qho chaw nraim tsis pub lws tus pom.
•	 Koj yeej muaj cai nug kom tau kev pab lossis kom muab daim 

ntawv pov npav tshiab yog koj ua yuam kev

Fia daim npav Ntsaws daim npav

INSERT BALLOT HERE

http://hennepincounty.gov/elections
http://hennepincounty.gov/elections

Hnub Xaivtsa
Hnub Xaivtsa yog ib lub sijhawm lomzem heev rau kev xaivtsa, thiab 
qhov chaw pov npav los kuj nyob ze tsev. 

Cov kauj ruam: 

1.	 Teev npe ua ntej lossis teev npe thaum koj tuaj pov npav (phab 7)

•	 Yog koj teev npe ua-ntej, koj tsis tas nqa koj daim ID
•	 Yog koj tuaj teev npe, koj yuav tsum muaj koj cov ntaub ntawv 

qhia koj chaw nyob. 

2.	 Nrhiav qhov chaw pov npav uas yog rau koj ntawm mnvotes.gov/
pollfinder

•	 Nco tsoov tias lub sijhawm tos yuav hloov mus los
•	 Qheb thaum 7 a.m. to 8 p.m. rau Hnub Xaivtsa ( Election Day) 

rau koj mus pov npav

3.	 Pov Npav!

•	 Koj yuav pov npoav rau ib qho chaw nraim tsis pub lws tus pom.
•	 Koj yeej muaj cai nug kom tau kev pab lossis kom muab daim 

ntawv pov npav tshiab yog koj ua yuam kev

Fia daim npav Ntsaws daim npav

INSERT BALLOT HERE

http://mnvotes.gov/pollfinder
http://mnvotes.gov/pollfinder

Yoojyim rau siv 

•	 Cov chaw pov npav yuav tsum yog ib qho chaw uas yoojyim rau 
neeg mus.

•	 Tus neeg pov npav coj tau ib tug phoojywg, txheeb ze, lossis 
leejtwg los tau tsuas txhob yog nws tus tswv haujlwm lossis 
tswvcuab koomhaum mus pab nws xaiv tsa. 

•	 Tus pov npav muaj cai nug ib tug neeg khiav dejnum pab nws. 

Cov tshuab pov npav los yoojyim siv
Ib qho chaw xaivtsa muaj ib lub tshuab ExpressVote (lub tshuab 
yoojyim siv los kos koj daim ntawv pov npav) rau cov muaj kev xiam 
oob qhab, cia rau lawv kos lawv daim ntawv xaivtsa lawv tus kheej 
tsis siv tus npiv.

Lub tshuab muaj daim screen tso daim pov npav ua ntawv loj kom 
pom zoo lossis ci kom pom cov npe ntawv zoo. Lub tshuab nyeem 
daim ntawv pov npav rau koj los ntawm kev siv lub mloog pob ntseg.

Cov xaivtsa nias tus nws xaiv rau lub tshuab touchscreen lossis lub 
Braille keypad.

Pov npav sab nraum zoov
Yog koj tawm tsis tau hauv tsheb, cov neeg khiav dejnum pab koj 
pov npav sab nraum zoov los tau. Ob tug neeg khiav dejnum mam li 
nqa cov ntawv rau koj xees npe thiab daim ntawv pov npav. Thaum 
koj kos daim ntawv pov npav tag, lawv mam li nqa los pov rau lub 
thawv pov npav.

Tej xwmtxheej tshajxeeb 

Pov npav thaum koj tsis muaj vajtse 
Txawm koj tsis muaj vajtse los yog koj muajfeem pov npav, ces koj 
yeej tseem pov ntau npav. Nco ntsoov siv qhov chaw nyob tamsim 
no (piv txwv li lub tsev nkaum, phoojywg lub tsev, nraum zoo, etc) 
thaum koj mus teev npe. 

Rau qhov chaw nyob nraum zoov, sau cov kev tshuam thiab qhia koj 
qhov chaw pws (piv txwv, lub kaum nram qab rau sab hnub poob hauv 
lub chaw uasi ntawm Hennepin Ave. thiab Oak Grove St.).

Yog koj tsis muaj cov ntaub qhia koj qhov chaw nyob, kom lwm tus 
neeg lees paub txog koj rau Hnub Xaivtsa ntawd. Tus neeg uas lees 
rau koj yuav tsum nyob ib cheeb tsam ntawm koj nyob ntawd thiab 
lees paub tias koj yeej nyob rau qhov koj hais qhia ntawd (phab 9).  

Xaivtsa thaum muaj muaj ntaub ntawv ua kev txhaum
Koj qhov criminal record yuav tsis cuam tshuam koj txojcai pov npav 
hauv Minnesota ntshe tias koj tseem nyob tom tsev loj cuj rau txojkev 
txhaum. Thaum twg koj tsis nyob hauv tsev loj cuj lawm ces koj rov 
tau koj txojcai pov npav.

Safe at Home (Nyabxeeb pem Tsev)
Safe at Home yog ib qho program muaj thoob lub xeev los pab cov 
neeg uas muaj kev ntshai txog lawv kev nyabxeeb es tsis kam qhia 
lawv qhov chaw nyob rau leejtwg.

Yog koj yog ib tug neeg nyob rau qhov program Safe at Home, thov 
mus saib Safe at Home qhov website, sos.mn.gov/safe-at-home kom 
paub ntxiv txog seb yuav pov npav li cas. Koj hu rau Safe at Home 
los tau, tus xovtooj yog: 1-866-723-3035.

http://sos.mn.gov/safe-at-home 

Cov dejnum hauv tsoomfwv

Tsoomfwv Cov Dejnum
Thawj Tswj Hwm (President): Tus thawj coj ntawm Tebchaws Ameskas. Lawv 
kos npe rau hauv cov cai lij choj uas tau pom zoo los ntawm United States 
Congress, lossis tsis pom zoo (veto) rau cov cai lij choj. Tus thawj tswj hwm 
yog tus muaj lub luag haujlwm saib xyuas kom ua thiab siv cov cai lij choj 
uas tau tsim los ntawm Congress. Lawv xaiv cov thawj coj ntawm ntau tshaj 
50 lub tsoomfwv koomhaum uas tus thawj tswj hwm tsis muaj hwjchim kav 
thiab tshaj kom ua raws li cov lus txib los ntawm tus thawj tswj hwm. Tus 
thawj tswj hwm xaiv cov kws txiav txim plaub ntug Supreme Court  kom 
tau kev pom zoo los ntawm Congress. Tus thawj tswj hwm yog tus thawj coj 
ntawm cov tub rog Ameskas. Tus thawj tswj hwm thiab tus loo thawj tswj 
hwm khiav dejnum plaub xyoos thiab tsuas ua ob zaug xwb.

Loo Thawj Tswj Hwm(Vice President): Qhov dejnum loj tshaj plaws ntawm 
tus loo thawj tswj hwm yog npaj los hloov tus thawj tswj hwm qhov 
chaw thaum tus thawj tswj hwm ua tsis tau nws cov dejnum lawm.
Tus loo thawj tswj hwm yuav los ua tus thawj tswj hwm ntawm United 
States Senate thiab uas tus pov npav kom yeej muaj sab thaum ob sab 
sib npaug zos. Lawv ua thawj saib cov kev txais thiab suav cov ntawv 
xaivtsa rau tus thawj tswj hwm. Tus loo thawj tswj hwm ua khub nrog tus 
thawj tswj hwm, ces thaum koj xaiv yog koj xaiv nkawv uake.  

U.S. senator: Qhov Senate yog ib ceg ntawm Congress. Muaj txog 100 
tus U.S. senator, ib lub xeev twg muaj ob tug. Cov U.S. senator tawm 
tswv yim, sib cav, thiab pov npav rau txojcai lij choj. Lawv tswj tsoomfwv 
cov nyiaj, pom zoo thiab tsis pom zoo rau cov neeg uas tus thawj tswj 
hwm tsa los khiav dejnum. Senate tib leeg xwb thiaj li muaj lub hwjchim 
pom zoo  lossis tsis pom zoo koom nrog lwm cov tebchaws li nom tswv 

uas qhov kev pov npav pom zoo yuav tsum muaj  txog li ob feem peb. 
Lawv khiav dejnum txog rau xyoo. Partisan

U.S. cov sawv cev: Lub House of Representatives yog ceg ob ntawm 
Congress. 435 tus U.S. cov sawv cev yog faib raws qhov coob ntawm 
cov laj mej pejxeem thiab kaum xyoo twg rov faib dua ib lwm tom qab 
ua kev cai suav neeg. Ib yam li cov U.S. senator, cov sawv cev tawm 
tswv yim, sib cav thiab pov npav rau cov kevcai lij choj thiab muaj lub 
hwjchim foob cov neeg khiav dejnum hauv tsoomfwv. Lawv khiav 
dejnum txog ob xyoo. Partisan 

Cov dejnum hauv lub xeev
Tswv Xeev (Governor): Lub xeev tus thawj coj. Lawv taws civ thawj coj hauv 
ceg denum thiab koomhaum, nthuav tawm kev nyiaj rau lub xeev thiav 
xees npe rau cov kev cai lij choj uas tau pom zoo thiab tsis pom zoo (veto) 
siv. Lawv kuj taw cov kws txiav txim los hloov cov qub thiab muab kev zam 
thiab zam txim tau thiab rov muab cai rau cov neeg ua txhaum.. Partisan

Loos Tswv Xeev: Sawv tuav tus tswv xeev tes dejnum yog tus tswv xeev 
tsis khoom lossis tsis muaj tus tswv xeev. Nws kuj ua cov dejnum uas 
tus tswv xeev muab rau nws. Tus loos tswv xeev ua khub nrog tus 
tswv xeem, ces thaum koj pov npav ces yog koj pov rau ob leeg uake. 
Partisan 

Secretary of state: Tus thawj ntawm kev xaivtsa thiab tswj kav cov cai 
xaivtsa thiab cob qhia cov neeg khiav dejnum. Nws kuj ntau thwj lees 
paub tias cov ntaub ntawv yeej tseeb thiab raws cai thiab teev cov npe 
lagluam, thiab cov koomhaum tsis tau peev (non-profit). Ntxiv no nws 
kuj tswj xyuas qhov Safe at Home program. Partisan 

Tus tswj xyuas rau lub xeev (State Auditor): Tswj xyuas cov nyiaj siv los 
ntawm zejzog cov tsoomfwv thiab soj xyuas cov ntawv qhia tsoomfwv 
kev siv cov nyiaj . Partisan 

Tus thawj lij choj (Attorney general): Muab cov kev pab raws li txojcai rau 
lub xeev cov tsoomfwv, sawv cev rau lub xeev thaum nyob rau hauv 
rooj hais plaub, saib xyuas kom cov koomhaum pab cov txomnyem ua 
raws li txojcai thiab tiv thaib laj pejxeem cov cai. Partisan

Lub Xeev tus senator: Ceg state senate yog “nyob qeb siab zog”rau hauv 
lub xeev ceg tsim cov cai lij choj(legislative). Cov Senator tawm tswv 
yim, sib cav, thiab pov npav rau qhov tsim cov cai lij choj (legislation). 
Lawv koom dejnum rau hauv lub xeev cov txheej txheem nyiaj txiag. 
Partisan

Tus sawv cev rau lub xeev (State representative): State House yog “nyob 
qeb qes zog” ntawm lub xeev ceg tsm lij choj (legislative). Cov Sawv 
Cev tawm tswv yim, sib cav thiab pov npav rau qhov tsim cov cai lij choj 
(legislation). Lawv khoom dejnum rau hauv lub xeev cov txheej txheem 
nyiaj txiag. Partisan

Cov dejnum hauv county 
County commissioner: Tus uas pom zoo rau cov nyiaj siv rau lub county 
txhua xyoo, xam county qhov kev saw se, taws cov county cov neeg 
ua haujlwm thiab tso cai rau cov cai tswj kav cov neeg ua haujlwm. 
Lawv kuj ua haujlwm rau cov kev npaj ntev rau yav pes suab thiab kev 
txhim kho peev txheej, tso cai siv cov nyiaj pab dawb los ntawm lub 
xeev thiab tsoomfwv, pom zoo siv cov cai county tsim, txais yuav cov 
kws lij choj tshiab uas qheb rau lub county thiab tus tub ceev xwm 
(sheriff). Nonpartisan

County sheriff: Ua txhua yam kev txib kom tiav li cov ntawv sau, cov lus 
qhia, thiab cov lus txib lossis cov haujlwm txib raws txojcai los ntawm 
tus muaj lub hwjchim. Tus county sheriff tshawb kuaj cov tsheb uasi 
loj (recreational vehicle) sib nraus uas muaj neeg raug mob lossis tau 
tag sim neej uas tshwm sim rau cov ntug zos loj sab nrauv. Lawv muab 
txhua daim ntawv povthawj, dai tagnrho cov ntawv qhia uas muaj 
npe raws li txojcai uas yuav tau muab thiab dai ua lub xeev tug lossis 
county li, thiab tswj cov nqe liam thiab kev tswj xyuas ntawm county 
lub tsev loj cuj. Nonpartisan

County attorney: Muab cov kev pab raws li txoj cai lij choj rau lub 
county. Lawv foob cov ua kev txhaum cai thiab txhua rooj plaub uas 
muaj cov tub ntxhais hluas ua txhaum cai, tswj xyuas cov kev pab kom 
hloov pauv cov tub ntxhais hluas, thiab pab cov neeg raug tsim txom 
thiab cov neeg tim khawv uas tseem ceeb rau hauv txojkev ncajncees 
rau cov neeg txhaum cai. Tus kws lij choj hauv county qhia cov neeg 
raug tsim txom txog lawv cov cai lij choj thiab qhov xwm txheej ntawm 
lawv rooj plaub, pib ua cov ntaub ntawv raws kevcai lij choj los tiv thaiv 
kev noj qab haus hauv thiab kev nyab xeeb ntawm cov neeg laus uas 
tsis muaj zog hauv lub county, thiab ua kom tau txais lossis ua kom tau 
cov nyiaj los yug tus menyuam. Nonpartisan 

County park commissioner: Xya tus tswv cuab ua tau Three Rivers Park 
District Board of Commissioners, tsib tug yog xaiv los ntawm cheeb 
tsam ntug Hennepin County thiab ob tug yog taw los ntawm Hennepin 

County Board of Commissioners. Cov thawj saib xyuas cov tiaj uasi 
tes dejnum yog yuav, tsim kho, thiab tswj xyuas cov tiaj uasi loj, chaw 
nyob rau cov tsiaj txhu, cov chaw muaj keeb kwm, hav zoov thiab lwm 
yam chaw tshwj tseg, thiab txoj hauv kev rau pej xeem nkag mus siv li 
cov hav dej, cov dej ntws, thiab cov kwj deg thiab rau lwm yam xwm 
txheej ntuj tsim uas muaj txiaj  ntsim thiab tau siv los ntawm cov pej 
xeem uas nyob rau ntug Hennepin County thiab ib cheeb tsam nroog 
loj. Nonpartisan

Cov dejnum huv zos
Mayor: Feem ntau tus Mayor yog ua tus thawj khiav dejnum (chief 
executive) rau lub zog (dejnum txawv ib lub zos rau ib lub zog). Lawv yog 
cov xaiv cov neeg los ua haujlwm rau lub zos thiab tuav rooj sab laj 
nrog cov thawj hauv zos (council). Cov mayor feem ntau koom nrog 
kev npaj nyiaj txiag rau lub zos thiab muaj cai tsis txais yuav cov kevcai 
uas cov thawj coj hauv zos cev tuaj. Nonpartisan

Lub zos cov thawj coj (City Council): Cov tswv cuab hauv city council fem 
ntau khiav dejnum ua cov tsim txojcai (legislative) “ib ceg” tsoomfwv 
hauv lub zos (qhov no kuj txawv ib lub zos rau ib lub zos, vim lawv kuj 
muaj hwjchim los khiav dejnum, executive power). Cov thawj coj (Council) 
tawm tau cov cai, teem cov cai, tsim cov cai los qhia tsoomfwv zo 
ua dejnum, thiab pom zoo rau txojkev siv cov nyiaj hauv qhov kev 
npaj uas muab los ntawm tus mayor. Kev xaiv tsa tus kav nroog feem 
ntau yuav tsum tau kev pom zoo los ntawm pab tswj saib (council).. 
Nonpartisan

School district
Tsev Kawm Ntawv Cov Thawj Coj (School board member): Tsim cov 
cai rau cov tsev kawm ntawv, ntiav tus thawj saib xyuas tsev kawm 
ntawv (superintendent) kom muaj tau kev cob qhia ua thawj  coj 
rau qhov district thiab teem cov se saws los pab nyiaj rau koog tsev 
kawm ntawv. Nonpartisan

Ua tus neeg paub txog kev xaivtsa

Muaj nyob rau ntawm no yog ib cov kev pabcuam los pab nrhiav cov 
ntaub ntawv ntxiv qhia txog cov neeg sib tw uas koj yuav xaivtsa rau, 
cov dejnum lossis cov muaj nyob rau daim ntawv xaivtsa: 

•	 Mus saib mnvotes.gov kom tau kev tivtas cov neeg sibtw, lawv 
cov website, cov email, thiab cov xovtooj. Koj muaj lus nug 
dabtsi tseemceeb rau koj tus kheej, koj tivtas lawv los tau.

•	 Nyob rau hauv mnvotes.gov koj mus muaj cov kev tivtas rau 
Minnesota cov nomtswv loj thiab nomtswv me los tau thiab

•	 Cov neeg sibtw cov website thiab samthiaj online (social media )

•	 Cov neeg sibtw cov lus cev thiab cov lus sibtw

•	 Cov lus tshaj xo ntawm cov ntawv tshaj xo, tv, thiab xovtooj cua

•	 Cov ntawv ceev kev pov npav (Tus neeg sibtw puas rov sibtw ntxiv)

•	 Endorsements (laj mej pejxeem txhawb tus neeg sibtw)

•	 League of Women Voters: lwvmn.org

•	 Ballotpedia: Ballotpedia.org

•	 County offices: Mus saib hennepincounty.gov kom rov xyuas 
county cov thawj kev cev tes ua dejnum thiab qhia ntxiv txog cov 
rooj sablaj

•	 City offices: Mus rau lub zos qhov website thiab rov xyuas seb 
puas muaj lus tshiab ntxiv los ntawm lawv cov rooj sablaj.

•	 School board: Mus saib pev koog tsev kawm ntawv lub website 
thiab rov xyuas seb puas muaj qhia ntxiv los ntawm cov rooj 
sablaj.

Kos koj daim ntawv xaivtsa

Thaum twg koj tau koj daim ntawv xaivtsa, ces yog txog caij fia 
lawm.

Kos koj daim ntawv xaivtsa
Pov npav nrog daim ntawv xaivtsa thiab tus npiv yog qhov neeg ua 
heev tshaj. 

•	 Pov npav nrog tus npiv thiab kos kom puv lub vojvoom nyob rau 
ntawm tus koj xaiv ibsab.

 

Yog Tsis yog

Siv lub tshua kos koj daim ntawv xaivtsa
•	 Cov xaivtsa muajfeem siv lub tshuab kos daim ntawv xaivtsa los 

tau.

•	 Lub tshuab kos muaj ntau txoj hau kev siv los kos koj daim ntawv 
xaivtsa, xws li ua npe ntawv kom loj, ua suab qhia, Braille cov pob 
nias (keypad) lossis ntivtes chwv (touchscreen). Lub tshuab mam li 
luam koj daim ntawv xaivtsa tawm.

Nco ntsoov

•	 Qhov koj xaiv yog ib qho kev zais thiab koj yeej muaj cai zais 
tsis qhia tawm 

•	 Koj coj tau ib tug neeg tuaj pab koj lossis nug kom ib tug 
neeg ua  haujlwm pab koj los tau.

•	 Yog koj ua yuav kev, txhob nyuajsiab, kom cov neeg ua 
haujlwm muab dua ib daim tshiab au koj xwb.

Tuaj yeem koom

Kev koomtes hauv zejzog tsis xaus rau ntawm qhov chaw xaivtsa! 
Muaj ntau txoj hau kev los koomtes hauv zejzog thoob ib xyoos. Nov 
yog ib co hau kev uas koj koom nrog ntxiv rau kev xaivtsa:

•	 Ua ib tug khiav dejnum rau qhov xaivtsa lossis ua tus kawm los 
ua tus khiav cov dejnum 

•	 Pab cov neeg hauv koj lub zejzog los ntawm kev pab lawv teev 
npe los xaivtsa thiab pab lawv nrhiav qhov chaw mus xaivtsa. 

•	 Koom rau hauv ib lub phiaj xwm 

•	 Paub cov neeg koj xaiv los khiav dejnum thiab tivtas lawv. Lawv 
yog cov los ua dejnum rau koj!

•	 Koom koj lub zos cov thawj coj lossis cov koomhaum hauv koj 
lub nroog 

•	 Koom cov rooj sablaj hauv zos thiab hauv county

•	 Koomtes nrog cov koomhaum hauv koj lub zejzog. 

•	 Tuajyeem qev zog rau ib lub koomhaum lossis ib tog nomtswv 
uas muaj kev hlub rau koj.

•	 Sibtw ua tsoomfwv dejnum!

•	 Lawv peb qab hauv Facebook @HennepinElections,  
X @HC_Elections, lossis beheardhennepin.org/your-vote-your-
voice

•	 Muab daim ntawv no faib rau koj cov phoojywg, tsev neeg, thiab 
zejzog ib cheeb tsam!

Hennepin County Elections
hc.vote@hennepin.us

612-348-5151

hennepincounty.gov/elections

